
Түркі ғалымы

• Махмұд Қашқари түркінің тұңғыш тіл маманы, түркі тілінің оқулығын жасаған, 
грамматикасын түзеп, жалпы түркі əлемінің тіл өнерінің өрісін кеңейтіп, 
өркенін өсірген ғұлама. Түркология тарихында ол тұңғыш тарихи 
салыстырмалы əдісті қолданып, түркі тілдері тарихи диалектологиясының 
негізін салды. Оның осы тілдерді салыстырмалы түрде зерттеу тəсілі бүкіл 
Шығыс тілшілеріне ортақ зерттеу тəсілі ретінде өзінше бір мектеп болып 
қалыптасты.Түркі жұртының бай тарихы, географиялық жағдайы, əдебиеті мен 
өнері, этнологияық ерекшеліктері «Диуани лұғат ат түркте» нақты тарихи 
деректілік сипатпен танылған. Ол көптеген ұлыстардың, тайпалардың тіл 
ерекшеліктерін саралап, түркі тілінің бітімін ежіктей түсіндіреді, тұрмыс 
салтын, əдет ғұрпын баяндайды, сол кездегі бір қатар қаламгерлердің, 
ғұламалардың, тарихи адамдардың аттары мен өмірбаяндық деректерін, түркі 
халықтарының байырғы жырларын, мақал мəтелдерін береді. Сонымен қатар ол 
көне дəуірдегі түркінің əлемдік қартасын жасап, онда Барсхан, Баласағұн, 
Тараз, Екіөгіз, Қашқардан бастап, түркі дүниесінің ежелгі шаһарларын, елді 
мекендерін түгел дерлік көрсетеді. Бұл ретте оны түркі жұртының тұңғыш 
энциклопедиялық анықтамалығы десе де болады

